ڤسنن٢ ڤنتيڠ درڤد ڤرتوبوهن کصيحتن سدنيا (องค์กรอนามัยโลก)
سونتيقکن ۏکسين کوۏيد-19 دالم کونتيکس ولايه سمڤدن سلاتن

1. ۏکسين کوۏيد-19 ادله برکسن: تله مڽلامتکن بريبو٢ ڽاوا دسلوروه دنيا. سيلا امبيل ۏکسين ڤرتام يڠ دتاورکن کڤد اندا. 
· بوقتي ترکيني منونجوقکن بهوا جنيس٢ ۏکسين يڠ دسنارأيکن اونتوق کݢونأن کچمسن اوليه ڤرتوبوهن کصيهتن سدنيا ‌(องค์กรอนามัยโลก) اتو يڠ دبنرکن اوليه ڤنتدبيرن ماکنن دان اوبتن (สำนักงานคณะกรรมการยะและอาหาร) تهايلاند ادله امت برکسن اونتوق منچݢه ڤڽکيت٢ يڠ بهاي دان کماتين يڠ بسببکن اوليه ڤد کوۏيد-19, ترماسوق جوݢ ۏاريان ‌(ۏيروس يڠ بروبه جنيس, สายพันธุ์ใหม่) 
2. جنيس٢ ۏکسين يڠ اکن دݢوناکن دسلوروه تهايلاند ادله برکسن. جنيس٢ ۏکسين اين داڤت منچݢه ڤڽکيت دان جوݢ کماتين يڠ دسببکن اوليه کوۏيد-19. 
· ۏکسين بواتن استرازينيکا (แอสตร้าแซนเนก้า) دان سينوۏک (ซิโนแวค) تله ڤون دݢوناکن دسلوروه دنيا
· ڤرتوبوهن کصيحتن سدنيا مڠݢالقکن ڤڠݢونأن استرازينيکا دان سينوۏک باݢي اورڠ ديواس يڠ ترعمور 18 تاهون کأتس, ترماسوق جوݢ ورݢا امسي. 
· ريسيکو ترهادڤ ڤڽاکيت برت دان کماتين يڠ دسببکن اوليه کوۏيد-19 ادله جأوه لبيه تيڠݢ درڤد سبارڠ کسن سمڤيڠن (ผลข้างเคียง) ۏکيسن يڠ تله دلاڤورکن
3. ڤرتوبوهن کصيحتن سدنيا مڽوکوڠ رنچڠن تهايلاند اونتوق ممبريکن سونتيقکن ۏکسين کڤد 50 جوتا اورڠ سبلوم هوجوڠ تاهون اين. 
· ممبريکن سونتيکن ۏکسين سباڽق موڠکين کڤد ڤندودوق تهايلاند دان منوروت تيندقکن کصيحتن عوام ادله ستراتيݢي يڠ تربأيق اونتوق مڠاخيري وباء دنݢار اين.   
· کيمڤين سونتيقکن ۏکسين ادله هارڤن تربأيق اونتوق مموليهکن ايکونومي (ترماسوڤ ڤانچوڠن) دان کمبالي کڤد کونديسي کرج دان سکوله سبلوم وباء کوۏيد-19
· سونتيقکن ۏکسين اونتوق اورڠ رامي بوليه مڠورڠکن ريسيکو درڤد ۏاريان (ۏيروس يڠ بروبه جنيس, สายพันธุ์ใหม่) ڤد ماس سکارڠ دان ماس دڤن
4. ڤرتوبوهن کصيحتن سدنيا مڠݢالقکن اݢر سلوروه رعية يڠ تيڠݢل دتهايلاند هاروس مڠمبيل سونتيقکن ۏکسين کوۏيد-19 سبأيق سهاج اد تاورن سونتيقکن. 
· دسلوروه دنيا, کامي ڤرهاتيکن بهوا سماکين باڽق اورڠ مڠمبيل سونتيقکن ۏکسين,مک  سماکين کورڠ کيس٢ کوۏيد-19. اين برمعنا ۏکسين ادله برکسن. 
· ۏيروس يڠ مڽببکن ڤڽاکيت کوۏيد-19 تيدق ممبيذاکن ورݢانݢار دان بڠسا. 
· سونتيقکن ۏکسين اکن مليندوڠي اندا درڤد ڤڽاکيت يڠ بهاي دان کماتين يڠ دسببکن اوليه کوۏيد-19 
· سکيراڽ سونتيقکن ۏکسين داڤت دبريکن کڤد رعية تهايلاند سباڽق موڠکين دڠن سݢرا, مک جومله کيس کوۏيد-19 دان کماتين جوݢ اکن برکورڠن دڠن چڤت, دان کهيدوڤن کيت ڤون اکن کمبالي کڤد کادأن بيا سڤرتي سبلوم مريبقڽ کوۏيد-19. 
· بکلن ۏکسين ڤرتام ڤرلو دبريکن کڤد مريک يڠ تردده کڤد ريسيکو ڤڽاکيت برت اتاو کماتين.
· بکلن ۏکسين ڤرتام هاروس دبريکن کڤد ڤݢاوأي کصيحتن عوام دان جوݢ اورڠ يڠ برعمور 60 تاهون کأتس يڠ اد ڤڽاکيت٢ لأين
· منچݢه ڤڽاکيت يڠ سيريوس دان کماتين ادله کأوتامأن دالم کصيحتن عوام
· مڠوتامکن مريک يڠ ڤاليڠ بريسيکو تيڠݢي دالم سونتيقکن ۏکسين ادله چارا يڠ تربأيق اونتوق ممستيکن اݢر ڤرخدمتن کصيحتن عوام دتهايلاند داڤت دتروسکن اونتوق سموا اورڠ. 
· اين ادله چارا يڠ ڤاليڠ چڤت دان برکسن اونتوق مڠاول مريبقڽ وباء, دان جوݢ اونتوق مليندوڠي ورݢا امس دان اورڠ يڠ دسايڠي, دان چارا اين داڤت منجامين ڤموليهن ايکونومي دان سوسيال
5. رنچڠن دان ستراتيݢي سونتيقکن ۏکسين هاروس فليکسيبل (ยืดหยุ่น) 
· رنچڠن کراجأن سکارڠ اونتوق ممبريکن سونتيقکن ۏکسين کڤد ورݢا امس دان مريک يڠ ممڤوڽأي ڤڽاکيت يڠ لأين ادله منوروت عملن تربأيق دڤريڠکت دنيا. نامون ڤروبهن ترهادڤ رنچڠن ترسبوت موڠکين دڤرلوکن برداسرکن کادأن يڠ بروبه دان ککورڠن بکلن ۏکسين دنݢار٢ برکنأن.  
6. سونتيقکن ۏکسين دان تيندقکن کصيحتن عوام مروڤکن ستراتيݢي اونتوق کلوار درڤد وباء اين. اندا داڤت مليندوڠي ديري اندا درڤد بهاي کوۏيد-19 دڠن سنتياس ممباسوه تاڠن, مماکأي ڤليتوڤ موک (หน้ากากอนามัย), سنتياس منجاݢ جارق تيدق کورڠ درڤد ساتو ميتر انتار اندا دڠن اورڠ لأين, دان مڠيلقکن تمڤت ماکن يڠ سسق اتاو اد اورڠ رامي. 
· والاوڤون اندا تله منداڤت سونتيقکن ۏکسين, سيلا ايکوتي تيندقکن٢ دأتس اونتوق مليندوڠي اورڠ دکليليڠ اندا يڠ بلوم منداڤت سونتيقکن ۏکسين 
7. منوروت فتوى يڠ دکلوارکن اوليه شيخ الإسلام (จุฬาราชมนตรี) سونتيقکن ۏکسين ادله دإيذينکن, دان ادله کواجبن منوروت حکوم اسلام اونتوق منجاݢ کهيدوڤن مأنسي دان کسلامتن اورڠ لأين.  
· بادن٢ ڤنصيحة اسلام دکباڽقکن نݢار اسلام سڤرتي ڤاكستان, مصر, إمارية عرب برساتو (UAE), عرب سعودي دان تورکي, مڠاشتهارکن بهاو سونتيقکن ۏکسين کوۏيد-19 ادله دبنرکن منوروت شرعية.  
· کادأن سونتيقکن ۏکسين – لبيه درڤد 36 جوتا دوس (เข็ม) تله دبريکن دايندونيسيا, لبيه درڤد 16 جوتا دوس دعرب سعودي, 13 جوتا دوس دإمارية عرب برساتو, دان لبيه درڤد 11 جوتا دڤاكستان (سهيڠݢا 17 جون 2021)
